
prout discrecioni vestre expedire videbitur, disponendi ac omnia 
alia et singula exercendi, cognoscendi, decernendi, terminandi, 
faciendi et exequendi, que in premissis et circa ea et quodlibet 
premissorum necessaria fuerint et quomodolibet oportuna, eciam 
si talia forent, que mandatum exigerent speciale et de quibus 
facienda foret in presentibus mencio specialis. Injungimus 
igitur et mandamus universaliter singulis et singulariter uni­
versis . . principibus . . comitibus . . baronibus . . nobilibus . . 
ministerialibus . . militibus . . clientibus . . capitaneis . . of­
ficialibus . . advocatis . . judicibus . . potestatibus . . theolo­
nariis . . magistris civium . . scabinis . . consulibus . . juratis . . 
civibus regnorum, principatuum, ecclesiasticorum et secularium, 
ducatuum, marchionatuum, comitatuum, provinciarum, civi­
tatum, opidorum, villarum et locorum universitatibus et con­
munitatibus et ipsorum rectoribus, districtuum, dominiorum 
et passuum custodibus et aliis omnibus et singulis, cujuscunque 
preeminencie nobilitatis gradus condicionis vel dignitatis existant, 
quos sacri Romani imperii latitudo complectitur, sub obtentu 
gracie nostre necnon sub pena centum marcharum auri puris­
simi, quam preter alias penas in processibus nostris predictis 
contentas et indignacionem nostram gravissimam secus facientes 
post requisicionem hujusmodi volumus incurrere, ipso facto 
imperialis fisci usibus irremissibiliter applicandum, presenti 
edicto Cesareo firmiter statuentes, ne ipsi seu aliquis ipsorum 
quibuscunque coloribus adinvencionibus seu ingeniis pretensis 
aliquos fautores, complices, adherentes, participantes seu sub­
ditos dictorum Bernabonis et Galeacz ut prefertur in suis 
principatibus conmunitatibus, dominiis, territoriis, civitatibus, 
opidis, castris seu villis predictis, presertim postquam tales 
fuisse et esse vel processus, penas et sentencias predictas vel 
eorum aliquam incidisse per nostros conmissarios supradictos 
seu aliquem vel aliquos ipsorum fuerint declarati, manuteneant, 
receptent, tueantur vel defendant in judicio vel extra, publice 
vel occulte, directe vel indirecte, seu ipsos vel aliquem ipsorum 
in eorum districtibus vel domibus habitare vel morari paci­
antur, seu aliqualiter ad dictorum conmunicancium, partici­
pandum, subditorum vel fautorum tam publicam perniciem 
confovendam ipsis prebeant auxilium, consilium seu favorem, 
quin ymmo ipsos per detencionem corporalem et bonorum suorum 
mobilium, inmobilium seu se movencium quorumcunque et per 
alias coherciones quomodolibet oportunas inducant et compellant 
efficaciter, quantum in ipsis fuerit, ad requisicionem archi­
episcopi Coloniensis et aliorum judicum seu executorum predic­
torum ad satisfactionem debitam et observanciam processuum 
imperialium predictorum et contentorum in eisdem, dictisque 
executoribus seu judicibus nostris tradant, deliberent et exhibeant 
personas et bona quecunque, in quibuscunque rebus existant


